
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৯৮
বিদ্যাসাগর।





লাফালাফি দাপাদাপি করিতেছে যত।

দুই দলে খাপা-খাপি, ছাপাচাপি কত॥

বচন রচন করি, কত কথা বলে।

ধর্ম্মের বিচার পথে কেহ নাহি চলে।

“পরাশর” প্রমাণেতে বিধি বলে কেউ।

কেহ বলে এযে দেখি, সাগরের ঢেউ॥

কোথা বা করিছে লোক, শুধু হেউ কেউ।

কোথা বা বাঘের পিছে, লাগিয়াছে ফেউ॥

অনেকেই এই মত, দিতেছে বিধান।

‘অক্ষত যোনির’ বটে, বিবাহ-বিধান।

কেহ বলে ক্ষতাক্ষত, কি আর আছে?

একেবারে তরে যাক, যত রাঁড়ী আছে॥

কেহ কহে এই বিধি, কেমনে হইবে?

হিঁদুর ঘরের রাঁড়ী, সিঁদুর পরিবে!

বুকে ছেলে, কাঁকে ছেলে, ছেলে ঝোলে কোলে?

তার বিয়ে বিধি নয়, উলু উলু বোলে॥

গিলে গিলে ভাত খায়, দাঁত নাই মুখে।

হইয়াছে, আঁত-খালি, হাত চাপা বুকে॥

ঘাটে যারে নিয়ে যাব, চড়াইয়া খাটে।

শাড়ী-পরা চুড়ী হাতে, তারে নাকি খাটে?

শুনিয়া বিয়ের নাম, “কোনে” সেজে বুড়ী।

কেমনে বলিবে মুখে, “থুড়ী থুড়ী থুড়ী”?

পোড়া-মুখ পোড়ইয়া, কোন্ পোড়া-মুখী।

'দুখী’ সুখী’ মেয়ে ফেলে কেঁচে হবে খুকী?

